
Por medio deste traballo procédese a realizar unha recensién acerca da obra Administracion
electrénica en el dmbito tributario, monografia desenvolvida polo catedratico en Dereito
Fiscal e avogado Rafael Oliver Cuello, artifice de multiples obras doutrinais de gran
calidade nesta rama do ordenamento xuridico.

Co traballo obxecto de analise o autor examina desde multiples puntos de vista
o funcionamento da Administracion electrénica no eido fiscal, cuestién de candente
transcendencia nos momentos actuais no que respecta as relaciéns entre os obrigados
tributarios e a Administracién.

a%_tj 95



José Manuel Gonzélez Dona

A obra estd integrada por unha introducion e un total de catorce apartados -en
palabras manifestadas polo autor, ainda que poderia falarse de verdadeiros capitulos-,
de distinta extension, e que, en termos comparativos coa literatura xuridica nestes
temas, resultan en xeral mais breves, o que permite acertadamente, a xuizo do que
subscribe, indagar en multiples aspectos de interese sobre a relacion electrénica no
ambito tributario sen supor un atordamento cognitivo para o lector, o cal incrementa
notoriamente o seu atractivo.

Entrando de xeito mais prolixo no exame do corpo do libro, o primeiro apartado
(ou capitulo) alude a regulacién, grosso modo, da relacion electrénica entre obriga-
dos e Administracién Tributaria existente na Lei 58/2003, do 17 de decembro, xeral
tributaria. Para iso, partindo do feito de que este corpo legal non cita o sintagma
“Administracion electréonica” no seu articulado, iso non implica que a norma sexa allea
a este fendmeno, o cal se manifesta con consumado desenvolvemento en termos
comparativos con outras administracions publicas (vid. p. 21). Precisamente, destaca
o autor que a LXT no seu artigo 96 pretende fomentar o emprego das novas TIC tanto
pola Administracion como polos obrigados, non debendo quedar & marxe aquela dos
avances tecnoléxicos, malia ser certo que non se establece un dereito do obrigado
tributario a relacionarse coa Administracién polos ditos medios. A andlise abrese, nun
momento posterior do capitulo, a relacién telematica nos procedementos tributarios e
4 aprobacién pola Administracion Tributaria do software que se deba utilizar e 4 validez
xuridica do documento dixital.

No segundo capitulo o autor procede a unha andlise mais pormenorizada do dereito a
relacionarse por via electrénica coa Administracion. Paraiso, acode 4 Lei 39/2015,do 1
de outubro, fundandose na supletoriedade do texto en relacién coas normas tributarias.

Tras este contexto normativo, examinase o dereito 4 relacién electrénica polos
administrados e a obriga das administracions de dispor dos recursos para iso, asi
como outros dereitos dos administrados en relacién co principal examinado, como son
o dereito a comunicarse a través do Punto de Acceso Xeral Electrénico, o dereito 4
asistencia técnica no uso dos devanditos medios! -extremo no que considera inopor-
tuno que este se proclame soamente respecto dos que non tefian obriga de utilizalos
(p. 45), cuestion na que coincido con rotundidade-, o dereito a utilizar os medios de
identificacion e sinatura electronica, e o dereito a proteccion de datos (a cal desenvolve
de xeito mais pormenorizado no capitulo sexto).

Nun momento posterior, concliese este capitulo cunha seccién dedicada aos dere-
itos do interesado no procedemento administrativo, como son o de cofiecer o estado
de tramitacion do expediente electrénico, a obter copia dos documentos e a cumprir
as obrigas de pagamento por medios telematicos. Segundo o autor, o exercicio destes
dereitos vese fortemente condicionado ao transformarse o formato de tramitacion,
o cal insire relevantes modificacions practicas mesmo a pesar de que se conserve a
diccion empregada polo lexislador (pp. 49-50).

Efectuadas esas apreciacions, o autor escapa do seo do dereito administrativo, que
toma como base das relacidns e insirese mais no ambito tributario, ao aludir en primeiro
lugar & determinacién e ao exame dos suxeitos obrigados e supostos nos que existe
obriga de empregar medios telematicos.

Considerando que iso entrafia unha obriga formal para estes suxeitos, o seu in-
cumprimento xera unha infraccién administrativa, motivo polo cal o autor procede ao
exame do réxime sancionador establecido na LXT, ao que acusa nun primeiro momento
de excesivamente gravoso (p. 65), analizando nun momento posterior as condutas
tipificadas como ilicitos administrativos neste contexto.

Pola sta banda, no capitulo sétimo o autor procede a expor as actuaciéns de infor-
macion tributaria por Internet, as cales considera transcendentais debido 4 dificultade
que entrafa a interpretacion e aplicacion da normativa tributaria para os suxeitos
pasivos, o cal conduce en multiples ocasiéns a custos fiscais indirectos por contratar
profesionais na materia. Por iso, a publicidade destas cuestiéons que permiten axudar
aos suxeitos nun instrumento tan accesible como resulta Internet supén un grande
avance na aplicacion dos tributos (pp. 131-133). Nesta parte da obra o autor examina
as publicaciéns telematicas de normativa e doutrina administrativa, a realizaciéon de
campanas divulgativas na rede e alude & publicaciéon de consultas tributarias, entre
outras cuestiéns.

Pédese apreciar como nos seguintes capitulos da obra o autor pretende incidir de
xeito especial no funcionamento dos procedementos tributarios mediante o soporte
informatico. Asi, nun primeiro momento efectiiase un exame pormenorizado dun ele-
mento tan transcendental para os procedementos tributarios como son a practica de
notificaciéns en formato electrénico, interesandose de forma especial no que respecta
a aquelas que, segundo a normativa, tefien caracter obrigatorio.

Neste punto débese destacar unha apreciacion do autor relativa aos criterios xus-
tapostos & regulaciéon das notificaciéns. Asi, a pesar de que a regulacién xeral debe
garantir o dereito do cidadan a ser notificado sen que se produza indefensién e o prin-
cipio de eficacia administrativa evitando comportamentos que dificulten a actuacién
administrativa na practica de notificaciéns, a regulacion das notificaciéns electrénicas
acéllese ao principio de cognicién, ainda que con matices, posto que se o administrado
non accede ao contido no prazo sinalado se entender rexeitada (pp. 176-177).

Tras as referidas analises, efectlase o exame de diversas cuestions relativas a fontes
de informacién nos procedementos tributarios, como son as facturas expedidas elec-
tronicamente e a subministracién inmediata de informacién, ambos como elementos
que son ou poden ser constitutivos de proba das pretensidns tanto dos suxeitos pasivos
como da Administracién Tributaria.

Expostos estes extremos, destina o autor o capitulo 13 & presentacion telematica
de recursos, centrandose tanto no de reposicién como nas reclamaciéons econémi-
co-administrativas. Resulta na actualidade este tema de interesante relevancia posto
que alguns suxeitos pasivos, como se apreciou con anterioridade, se achan obrigados

a manter estas relacions electrénicas coa Administracién Tributaria, e a revisién en via
administrativa non pode quedar & marxe desta situacion.

Finalmente, o libro destina un Ultimo capitulo ao uso do big data e da intelixencia
artificial na aplicacién dos tributos. O autor sinala neste punto que o emprego dos
macrodatos ten unha enorme repercusion na aplicacion tributaria, igual que grandes
consecuencias xuridicas para a actuacién da Facenda Publica, posto que permitiu
modificar radicalmente o sistema de almacenamento de datos pola Administracion e
o tratamento de toda esa informacion, asi como para utilizar modelos preditivos do
risco de incumprimento dos obrigados tributarios (pp. 213-219). Pola sta banda, a
repercusion para os suxeitos pasivos esta na asistencia ao contribuinte e no emprego
de asistentes virtuais nas interfaces das administracions, o cal mellora a calidade da
informacién e reduce os custos de persoal para estas tarefas (pp. 221-223).

Examinando de modo xenérico a obra, pddense extraer unha serie de afirmacions.
A primeira de todas é que o autor pretende analizar a realidade que nos ofrece a tec-
noloxia no eido fiscal desde unha perspectiva aberta, sen centrarse en ningunha figura
impositiva concreta nin en ningunha clase de procedemento tributario, sexa de xestién,
de inspeccién ou de recadacion -a excepcion dalgiins puntos concretos xa expostos-.

Iso permite, acertadamente, que o lector poida obter unha serie de cofiecementos
multidisciplinarios sobre o funcionamento da Administraciéon Tributaria no medio
informatico, o cal resulta moi Util nos momentos actuais, dado o incremento de inte-
raccions telematicas que se desenvolven no seu seo, especialmente incentivadas polo
desenvolvemento cada vez mais acelerado das TIC. Precisamente, a lectura deste tipo
de obras pode resultar dun grande interese tanto para académicos como para profe-
sionais do ambito tributario, xa que facilitard o emprego destas tecnoloxias e invitara
4 reflexion sobre certos aspectos de procedementos tributarios nos que o exame da
norma xuridica podrecia mesmo chegar a resultar insuficiente.

Con caracter conclusivo, ao ter elaborado o autor un traballo no que se pofien de ma-
nifesto todos os aspectos da relacion telematica entre suxeitos pasivos e Administracion,
analizando as cuestiéons mais conflitivas en procedementos tributarios, os dereitos e
obrigas das partes, dun xeito sinxelo e sistematicamente ben ordenada, non cabe senén
facela completamente recomendable para a sua lectura e estudo.

NOTAS

1 En relacion con iso, a obra dedica capitulos posteriores a tratar esta cuestion, aludindose a actuacions informaticas tales como a
confeccion de borradores e declaracions e a regulacion xuridica do software deses programas de axuda. Do mesmo xeito, efectiase un
exame pormenorizado da presentacion telematica de declaracions e autoliquidacions polos suxeitos pasivos, asi como do pagamento
telematico, extremo que considero moi acertado ante a multiplicidade de casos que se estan a dar na casuistica de pagamentos por
pasarelas electronicas tales como tarxetas virtuais ou o emprego da banca electronica, sen necesidade de acudir a realizacion de
xestions fisicas nas entidades financeiras.

